
Los estudios de los xuegos populares asturianos tienen la suerte de contar con
importantes autores que ficieren monografies con calidd y precisién. Ehi tene-
mos, por exemplu, el trabayu exemplar de Braulio Vigén (1980) y los d’otros
autores que nos dexaren mui bien d’informaciones y andlisis en cuantes a esti
tema (cfr. Gonzélez-Quevedo 1994a). Otramiente, hai y4 bien d’afios qu’un pio-
neru de los nuevos estudios sobre esti tema, Gerardo Ruiz, analizé dellos xuegos
dende un puntu de vista global, abriéndonos nueves perspeutives en distintos
aspeutos y en diverses obres, como les de 1983, 1992, 1993 y 2002, y, especialmen-
te, col so estudiu académicu de tesis doctoral de 2000. Acordies cola nueva situa-
cién n’Asturies ye mui valoratible, ente otres, la obra de Carlos Suari en xeneral
(cfr. Suari 2012) y, especificamente, la fecha dende’l puntu de vista de la institu-
cionalizacién y de I'aplicacién a la ensefianza de los xuegos (cfr. Suari 2005,
2006).

El primer pasu pa entender antropoléxicamente los xuegos populares
nuna determinada cultura, igual los de nenos que los d’adultos (cfr. Gonzélez-
Quevedo 1994b) ye'l conocimientu etnograficu seriu y detalliu d’esti aspeu-
tu tan importante de la vida social. Ye por ello que nesti volume especial
de CULTURES una parte importante seya la dedicada a la descripciéon d’esti
interesantisimu mundu llddicu en determinaes parroquies de distintos
conceyos.

Pero amés d’estos trabayos etnogréficos concretos son tamién mui impor-
tantes les aportaciones teériques que dan los estudios de los xuegos n’otros
dmbitos xeogréficos y dende distintes formes d’analizar esta cuestién. Dende
un puntu de vista antropol6xicu, podemos destacar delles conclusiones, qu’en-
sin dulda podran matizase y enanchase, ala hora de tratar d’entender lo que son
los xuegos.

LOS XUEGOS SON UNA PARTE DEL SISTEMA SOCIAL EN TOLOS SOS ASPEUTOS

Los xuegos nun formen un continente aparte dientro de la sociedd y de la cul-
tura, sindn que tén implicaos dafechu en tol sistema socioecondémicu. Los xue-
gos colos sos contenios lludicos formen parte del sistema simbdlicu que compar-
ten los miembros d’'una comunida cultural y, por supuestu, son coherentes cola
estructura social onde surden y coles categories econdmiques que predominen
nesi contestu (cfr. Gonzalez-Quevedo 1997).

EL PROCESU DE CAMBIU Y LA INSTITUCIONALIZACION

Mesmamente les sociedaes mds estables sufren siempre dellos procesos de
cambiu y, nel casu de la nuesa sociedd actual, estos cambios son importantes y
acelérense de manera estraordinaria. Segtn lo y4 afitao, los xuegos nun puen ser
ayenos a estos cambios y asina ye de fechu: les prautiques lludiques incoherentes
colos nuevos valores sociales y econémicos tén siendo desaniciaos si nun s’adau-
ten y aparecen nueves formes d’espresion lladica.

Ello quier dicir que cuando determinaos xuegos siguen alitando, ello ye porque
funcionen acordies colos valores dominantes na socieda d’anguano. Si usen con-
tenios y férmules tradicionales, han d’iguase segtin les pautes culturales actuales.

Esto tenemos que lo tener en cuenta al estudiar los procesos d’institucionali-
zacion de los xuegos tradicionales. Nesti volume de CULTURES. Revista Asturia-
na de Cultura hai prestoses contribuciones al andlisis del pasu a la instituciona-
lizacién. La institucionalizacion suel ser un procesu necesariu, en cuantes que les
nueves condiciones sociales, econdémiques ya ideoléxiques faen imposible la con-
tinuida de la préutica llddica si nun ye con nuevos mecanismos de prautica y
tresmision. Podria dicise, de forma un poco dramdtica, que «institucionaliza-
cién o muerte». Porque’l cambiu social dase en toles estayes de la sociedd y nada
pue quedar al marxe.

XUEGOS Y ESTRATIFICACION

Mas alld de les ideoloxies coles que la socieda suel autoenganase con valores
supuestamente igualitarios, la realidd ye que la estratificacion clasifica a la xente

y asigna a les persones distintos puestos nel sistema de poder de decision, de
poder econdmicu o de poder de prestixu. Los xuegos pupulares son siempre un
mecanismu qu’afita estos sistemes de desigualdd y les distintes méscares y perso-
naxes del xuegu son una traduccién de la estratificacion en tolos senes. El con-
sensu actual en cuantes a los valores que se comparten ye un episodiu mas nel
procesu d’estratificacion.

CUESTIONES DE XENERU

Si en dalguna cosa pue vese bien cémo los xuegos sofiten el sistema d’estrati-
ficacién ye la importancia que tienen les prautiques lludiques a la hora de calte-
ner les desigualdaes de xéneru. Los xuegos son especialmente eficaces a la hora
d’afitar el sistema horizontal de roles de xéneru dominante. Los comportamien-
tos y pautes en cuantes a la cuestion de xéneru necesiten I'dmbitu lludicu pa cal-
triar la mentalidd de los individuos y tienen una especial capacidd pa dir direu-
tamente al mundu subconsciente y emocional onde I'aprendizax ye mas efeutivu
y, tamién, decisivu (cfr. Gonzalez-Quevedo 2002).

Nun hai qu’escaecer que los valores d’anguafio van dir cambiando col tiem-
pu, de manera que los procesos de tresformacién de los xuegos dende la pers-
peutiva del xéneru van siguir, ensin poder descartar el regresu a prautiques
anteriores.

LOS ROLES D’EDA

De la mesma manera que pasa colos roles de xéneru, los roles d’edd vense
tamién afitaos y reforzaos poles actividaes lludiques dominantes. El xuegu defi-
ne lo que ye ser nenu, de la mesma manera que los xuegos tradicionales definen
lo que yera, por exemplu, la categoria de «ser mozu» na sociedd asturiana d’hai
tiempu. Digo «yera» porque, anque evidentemente sigue habiendo mozos,
xente nuevu na socieda asturiana, la categoria cultural del «mozu» ta desani-
cidndose, o seya, tenemos qu’estremar el puntu de vista biol6xicu del cultural.

Lo que s’espera de los adultos o de los vieyos ta siempre presente nel dmbitu
de los xuegos populares. Y les importantisimes tresformaciones que se tdn
dando social y culturalmente na capa social de la xente de més eda ta teniendo

consecuencies mui importantes en cuantes al xuegu y va tener mds entovia nos
préximos anos.

LOS XUEGOS COMO REPRESENTACION

Los xuegos son mui importantes y siempre habrd determinaes prdutiques lludi-
ques que tienen la mision inevitable de responder a les necesidaes psicosociales
humanes bésiques. Y ello ye asina porque tn de los caminos més efeutivos pa la
sociedd cuando quier tresmitir la so forma de ver el mundu ye gracies a los meca-
nismos simbdlicos del mundu lltdicu. Dende los primeros meses de vida los nefios
van interiorizando les idees implicites nos xuegos que la socied4 va espardiendo
p’algamar la estabilida, la superviviencia y 'adautacién a los cambios de tou tipu.
Los xuegos tienen, entds, una finalidd basica: afirmar la representacion de la realidd
que la sociedd tien como xustificacidn de si mesma (Cf. Gonzélez-Quevedo 2010).

XUEGU Y NORMA

Los xuegos son tamién una parte importante de lo que la parte dominante de
la sociedd quier imponer. Son, entds, una parte del complexu aparatu col que la
sociedd implanta les sos regles, les sos normes, les valoraciones de cémo ye la rea-
lida. Van los xuegos, entds, més alld de la representacién y son mecanismos de
construccion de la realidd que busca la comunida social y cultural. Como siem-
pre nestes cuestiones, convién rellativizar el valor de les nueves normes ya impo-
siciones, que tienen un valir tamién episddicu, en cuantes que nun tardando
muncho sedrdn vieyes y habra otres formes de dominacién.

XUEGOS Y ESTUDIU ANTROPOLOXICU

L’estudiu de los xuegos populares ye, ent6s, valoratible, necesariu ya insusti-
tuible. Gracies a ¢l seremos quien a descubrir cémo son delles estructures bési-
ques, anque tapecies, de la realidd social y tamién permitird conocer el funciona-
mientu de xeres esenciales de les sociedaes humanes: dende los sistemes
d’estratificacion hasta los mecanismos de socializacion y dende les formes de ver

el mundu hasta les normes que quieren imponese. Esti conocimientu, funda-
mental y tnicu, alcuéntralu I'andlisis antropoléxicu nos datos etnograficos y
dende’]l puntu de vista de la investigacién ye un campu d’estraordinariu valir.

Esto significa que dende’l puntu de vista cientificu ta mds que xustificao que
tratemos el tema de los xuegos populares dende la etnografia y 'antropoloxia.
Sabemos, por exemplu, que serfa una inxenuidd y una ridiculez implantar na
sociedd actual xuegos tradicionales asturianos que respondien a una socied4 con
un divisién de xéneru que giiei nun s’aceuta socialmente. Pero anque los xuegos
nun puedan restaurase, si son utiles determinaos contenios que puen aplicase a
los valores de la sociedd de nueso. (Fai falta tener en cuenta que pa los que defen-
demos el futuru de la cultura asturiana los xuegos son una fonte mui interesante
en cuantes al material que podemos aprovechar pol so fondu valir etnograficu).
Y, per otru llau, 'estudiu de cémo los cambios van faciendo vieyos dellos xuegos
y anicien otros nuevos ye un obxetivu cientificu de primer orde.

Al mesmu tiempu, nun hai qu’escaecer qu’estos estudios antropoldxicos son
elementos que-y interesen al poder pa ser quien a controlar la sociedd. Dende’l
so nacimientu, 'antropoloxia social y cultural ye una ferramienta mui valorati-
ble pa intervenir socialmente y planificar el futuru acordies cola volunta de les
fuerces que remanen la sociedd. Sicasi, anque I'estudiu antropoldxicu tien un
llau inevitable y central que favorez la manipulacién del poder (y asina nos lo
confirma la hestoria de 'antropoloxia social o cultural), ye verdd que tamién nel
llabor antropoléxicu hai un posible llau criticu que nun debemos escaecer. Esta
perspeutiva critica ayudardnos a entender meyor los valores y les prautiques llu-
diques d’anguafio, que, como siempre, les clases dirixentes quieren imponer y
afitar «sub specie acternitatis».

L’estudiu antropoldxicu de los xuegos tien, entds, munchu campu d’investi-
gacion pal futuru. Ente otros, yo destacaria la xera d’afondar nel papel d’estos
xuegos nel cambiu social en xeneral y na efectividd de los mesmos xuegos nel sis-
tema de dominacidn y estratificacién. En cuantes al casu de los estudios n’As-
turies, ye mui positiva la orientacién que tienen los estudios actuales. Enca-
mentaria yo afondar nos estudios de les variantes de los xuegos minoritarios y
de zones concretes, onde s’alcuentra material simbdlicu de primera calidd. Y
dbrese tamién un espaciu mui granible analizando la nueva situacién demogra-
fica asturiana. La esistencia d’un grupu d’ed4 creciente, dindmicu y con mun-
chu poder adquisitivu de xente dende los sesenta anos, ta xenerandu un fené-
menu cultural importantte en munchos aspeutos. Y tien consecuencies mui

grandes nel mundu del ociu y de los xuegos, de manera que podiemos plantega-
nos afondar nel mundu de los xuegos de los llamaos, nun sé si con munchu
aciertu pero si de forma suxerente, «sexolescentes». Tén ala vista cambios mui
radicales nos proximos tiempos, y pa esos cambios tien que tar bien aliellu I'es-
piritu del antropélogu.

